
АҚМОЛА ОБЛЫСЫ ҚҰРҒАҚ ДАЛА АЙМАҒЫНДА  ИТҚОНАҚТЫҢ
КӨК БАЛАУСАСНЫҢ ЖӘНЕ ТҰҚЫМ ӨНІМДІЛІГІНЕ МИНЕРАЛДЫҚ

ТЫҢАЙТҚЫШТАРДЫҢ МӨЛШЕРІНІҢ ӘСЕРІ

Шарипов М.

Қазақстан Республикасының Президенті Н.Ә. Назарбаев жолдауында үкіметке
ауыл шаруашылығын, оның ішінде мал азығын өндіру саласын дамыту
бағдарламасын жасауға тапсырма берді. Себебі мал шаруашылығы өнімдеріне
деген сұраныс жылдан жылға артып келеді, осыған орай Қазақстан
Республикасының экспорттық мүмкіншіліктерін арттыру мақсатында мал
шаруашылығын арзан және қоректілігі жоғары мал азығымен қамтамасыз ету
қажет.

Қазіргі таңда мал шаруашылығы саласы үкімет тарапынан қолдау табуда
және арнайы жасалған бағдарламалар бар. Жоғары репродукция тұқымдарына
деген сұраныс жоғарлады. Бірақ өтпелі кезеңде мал азықтық дақылдарының
тұқымдарын өсіруші мамандандырылған тұқым шаруашылықтары, ғылыми
зерттеу институттары, элиталық тұқым өсіруші шаруашылықтар тарап кетті
немесе астық және майлы дақылдарын тұқмдарын (бидай, рапс, майлы зығыр)
өсіретін болды. Құрғақ дала аймағына аудандастырылған біржылдық және
көпжылдық мал азықтық дақылдарының тауарлық тұқым шаруашылығын
жасамай, тұрақты мал азықтық базаны құру мүмкін емес.

«Агробизнес-2020» бағдарламасына сәйкес қазіргі кезде алқаптарда
әртүрлі топырақ климат жағдайларында көпжылдық және біржылдық мал
азықтық шөптер егістіктерін арттыру, мал шаруашылығына жем-шөп
дақылдарының егіс көлемін ұлғайту қажет, ол үшін біржылдық астық тұқымдас
шөптер тұқым шаруашылығын ұйымдастыру өзекті мәселелердің бірі болып
отыр.

Осыған байланысты егіншілік және өсімдік шаруашылығы кафедрасының
стационарында біржылдық астық тұқымдас шөптердің тұқымға өсіру
технологиясын жетілдіру бойынша зерттеулер жүргізілді.

Тәжірибе Ақмола облысының Еңбекшілдер ауданындағы ЖШС «Баймырза
– Агро» шаруашылығында 2011-2013 жылдар аралығында жүргізілді. Зерттеу
обьектісі бір жылдық астық тұқымдас дақылы – итқонақ - Алтайский 63 сорты.

Бір мөлдектің ауданы 126 м2. Үш қайталым. Жалпы тәжірибе ауданы 0,24
га. Себу жұмыстары СЗС – 2,1 сепкіші арқылы 4-5 см тереңдікте жүргізілді.
Себу мөлшері 4 млн. өнгіш тұқым. Енгізілетін минералды тыңайтқыштардың
мөлшерленген көлемі: жай суперфосфат - 60 кг/га, аммиак селитрасы + жай
суперфосфат – 60 кг/га.



Кесте 1 - Итқонақтың тұқымның орташа танаптық өнгіштігі, дана/м2 (2011-2013
ж.ж.)

Нұсқалар 2011 2012 2013 Орташа
Бақылау 209 159 351 240
Аммиак селитрасы+жай
суперфосфат 331 269 394 331

Жай суперфосфат 261 185 322 256
Соңғы үш жылдық зерттеулер нәтижесі бойынша 2011-2013 ж.ж.

итқонақтың танаптық өнгіштігі 159-394 дана/м2 арасында ауытқып отырды. Ал
танаптық өнгіштік бойынша жоғары көрсеткіш аммиак селитрасы+жай
суперфосфат енгізілген мөлдектерде байқалды. Нұсқалар бойынша орташа
танаптық өнгіштік 240-331 дана/м2 аралығында ауытқыды, ал жоғары танаптық
өнгіштік 331 дана/м2 аммиак селитрасы+жай суперфосфат тыңайтқыштары
енгізілген  мөлдекте байқалды.

Кесте 2 - Итқонақтың көк балаусасының өнімділігі, ц/га (2011-2013 ж.ж.)
Нұсқалар 2011 2012 2013 Орташа

Бақылау 141,6 72,3 226,2 146,7
Аммиак селитрасы+жай
суперфосфат 170,6 85,2 372,9 209,6

Жай суперфосфат 208,7 78,5 252 179,7
2011-2013 ж.ж. зерттеулері бойынша итқонақтың көк балаусасының

өнімділігі 72,3-372,9 ц/га аралығында ауытқыды. Итқонақтың көк балаусасының
жоғарғы өнімділігі 2013 жылы аммиак селитрасы+жай суперфосфат енгізілген
мөлдекте 372,9 ц/га, ал төменгі өнімділік 2012 жылы бақылау мөлдегінде 72,3
ц/га болды.

Тыңайтқыштың түріне және ә.е.з мөлшеріне байланысты итқонақтың
тұқым өнімділігі 1,9-18,2 ц/га аралығында өзгерді.

Кесте 3 - Итқонақтың тұқым өнімділігі, ц/га (2011-2013 ж.ж.)
Нұсқалар 2011 2012 2013 Орташа

Бақылау 7,2 1,9 10,6 6,6
Аммиак
селитрасы+жай
суперфосфат

8,5 3,5 18,2 10,1

Жай суперфосфат 6,8 2,4 13,6 7,6
Сондықтан Ақмола облысының құрғақ дала аймағында 2011-2013 ж.ж.

қалыптасқан метерологиялық жағдайларына байланысты итқонақтың ең
жоғарғы кқк балауса өнімі 372,9 ц/га, ал тұқым өнімі 18,2 ц/га аммиак
селитрасы+жай суперфосфат тыңайтқыштары енгізілген мөлдектерде
қалыптасты.


